
In hierdie uitgawe...

A. Noord-Kaapland: geboue kompleks (9) – Saam op pad... Lees verder
B. Roepings-retraite vir leraars: 16-18 Augustus 2010. Lees verder
C. Pastorale spreekkamer deur dr. George Roux. Lees verder
D. Vakante poste: NG Welsyn Noordwes en Gauteng vakatures.Lees verder
E. Opleidingsgeleentheid vir die opleiding van mentors. Lees verder
F. Met meegevoel: ds. Sam Buti. Lees verder
G. Hulpverlening by krisispunte in die huidige staking. Lees verder
H. NG Kerk-leiers verkies op Presidium en Uitvoerende Komitee van SARK. Lees verder
A. NOORD-KAAPLAND: GEBOUE KOMPLEKS (9) – SAAM OP PAD...
Dié trek

Die duif is nou al ’n paar keer uitgestuur en dit lyk al asof die “sement en verf” droog genoeg is.

Vrydag 27 Augustus is dit sulke tyd - dan verlaat ons die “groen gebou” te Villierstraat 15 en trek ons na Lawsonstraat 72!

Die bouery is nog nie heeltemal afgehandel by Lawsonstraat 72 nie, maar trek gaan ons trek... Dit wat gepak kan word, is in kartonne... die groot opruim is stadig besig om momentum te kry... en natuurlik die groot soek!

Aangesien ons “op pad” gaan wees sal die telefoon doodstil wees... vir ’n dag of twee. As Telkom sy woord gestand doen, kan die wonder gebeur dat ons dalk glad nie van die lug af is nie!

Jy hoef egter nie ’n duif met ’n briefie te stuur nie... die kantoor sal wel per e-pos vir dringende sake beskikbaar wees.

Saam op pad

In die vorige artikels oor die bouery by die Kestell kompleks, Eerste dinge eerste en Rome is nie in een dag gebou is verwys na die besluite van die sinode van 2008 asook die redes hoekom die kantore van die sinode en NG Welsyn na Kestell Kampus skuif... goeie wetlike, logistieke, finansiële en ekonomiese redes...

In Noord-Kaapland is verhoudings belangrik en word alles ingespan om dit te koester en verbeter. Die roepingsverklaring van die sinode van Noord Kaapland verwoord dit as volg:

Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef.
Op een terrein by Kestell Kampus (“op een pad”) is nou doelmatige kantore, vergader- en onthaallokale vir die sinodale kantoor, NG Welsyn Noord-Kaap asook die personeel van ontwikkeling en bemarking van die Kinderhuis Noord-Kaapland. By eerskomende sinode dien aanbevelings vir die daarstel van ’n buro vir gemeente ondersteuning asook aanvullende akkommodasie vir die Hospitaal Oornaghuis. Alles digby Kestell Kinderhuis...

[image: image4.bmp]Hier, by Lawsonstraat 72, wil ons “saam luister na die Woord van die Here en só saam op die pad loop dat ons ons roeping ontdek en mekaar moed en hoop gee om dit uit te leef”. Niks, maar niks, mag dit belemmer of in die pad daarvan staan nie...

Dáárom is by die ontwikkeling en beplanning van die nuwe kantoor kompleks ’n ou, nie-funksionele kluis van versterkte beton afgebreek, sodat daar ’n “oop gang/pad” tussen die kantore van die sinode, NG Welsyn asook die kantoor van ontwikkeling en bemarking van die Kinderhuis Noord-Kaapland kan wees! 

Saam op een pad wil ons loop...

Vir artikel en meer foto’s klik op (9) Noord-Kaapland: geboue kompleks – Saam op pad...
Indien skakel deur diensverskaffer of “vuurmuur” geblokkeer word kan die volgende adres gebruik word: [http://www.ngkerk.org.za/noordkaap/gemeentes_body.asp?gemeente_id=96]

Terug na inhoud

ROEPINGS-RETRAITE VIR LERAARS: 16-18 AUGUSTUS 2010

Elf predikante uit die ringe van Kimberley, Hopetown, Mafikeng en Warrenton het op 16-18 Augustus 2010 ’n roepings-retraite, aangebied deur dr George Roux, by Pro Regno (Barkley Wes) bygewoon.
Die terugvoer van persone wat die retraite bygewoon het, was baie positief. Groot waardering is uitgespreek teenoor dr. Roux asook die roepings-retraite program van die sinode.

Dié retraite was deel van die predikanteversorgingsprogram wat die sinode in Noord-Kaapland vir sy predikante bied. Huidig bied die sinode twee roepingsretraites per jaar aan.
Die doelwit van retraites is om die roepingsfokus, spiritualiteit, gawe van onderskeiding, geestelike groei van predikante te ontwikkel en te bevorder.
Terug na inhoud



C. PASTORALE SPREEKKAMER DEUR DR. GEORGE ROUX

In die sinode van die Ned. Geref. Kerk in Noord-Kaapland het leraars en hulle gesinne twee keer per jaar geleentheid om ’n sielkundige te spreek. Die spreekkamer geleenthede is te Upington en Kimberley.

Tans word van dr. George Roux se dienste gebruik gemaak – hy is bekend aan die predikante aangesien hy saam met baie van hulle gestudeer het – hy het eers teologie gestudeer voordat hy hom as sielkundige bekwaam het. Dr Roux het met die aanbieding van roepingsretraites in Noord-Kaapland en sy pastorale betrokkenheid by leraars in die sinode ’n goeie pastorale verhouding met baie van ons predikante.

Vanaf 18-19 Augustus 2010 was ’n geleentheid te Kimberley. Verskeie predikante asook hul gesinne het van die geleentheid gebruik gemaak.

Die “spreekkamer” was ingerig by ’n gastehuis.
Terug na inhoud



D. VAKANTE POSTE: NG WELSYN NOORDWES EN GAUTENG VAKATURES
NG Welsyn Noordwes en Gauteng beskik oor vakatures by die volgende welsynskantore, kinderhuise en tehuise vir bejaardes:
· Maatskaplike werkers: (Geregistreer by SARMD, geldige rybewys en rekenaarvaardig)

Gauteng:
NGW Meyerton (1), NGW Vanderbijlpark (5/8), NGW Roodepoort (1), NGW Krugersdorp (1 + 5/8), NGW Randfontein (2 x 8/8), NGW Carletonville (1), NGW Klerksdorp (5/8), NGW Christiana (5/8), Catherine Robson Kinderhuis (1)

Noordwes: NGW Bloemhof (1), NGW Lichtenburg (1), NGW Christiana (5/8)

· Administratiewe Beampte: (Minimumkwalifikasie Matriek met Rekeningkunde, rekenaarvaardig in MS Office, geldige rybewys)
NGW Vereeniging.

Navrae Noordwes: Miranda Visagie: Tel: 018 462 6028

Navrae Gauteng: Shirley Theron: Tel: 011 764 4031
E-pos: info@ngwelsyn.co.za
· Geregistreerde verpleegkundiges en hoofverpleegkundiges (Geregistreer by SAVR)

Poste is beskikbaar by die Wolmaransstad, Meyerton en Klerksdorp Tehuise vir Bejaardes.

Wolmaransstad
Skakel mnr. Schalk Hoon by 018-5961159, of faks 086 548 8638 of e-pos wolmarans@telkomsa.net.

Klerksdorp

Skakel mnr. Johan Meyer by 018-4641822, stuur ‘n faks na 018-4642756 of klerksdtvb@mweb.co.za.
Meyerton

Skakel mnr. Christo Geyer by 016-362 0045 of stuur ‘n e-pos na huism@mweb.co.za.
Terug na inhoud



E. OPLEIDINGSGELEENTHEID VIR DIE OPLEIDING VAN MENTORS
Alle leraars in die Ned. Geref. Kerk in Noord-Kaapland

Wil jy graag vir iemand iets beteken? Hier is ’n geleentheid wat jou daarmee kan help.

Die taakspan mentorskap reël ’n opleidingsgeleentheid vir die opleiding van mentors. Dr. Theo Swart kom bied die geleentheid vir ons aan. 

Hy loop reeds ’n lang pad met predikanteversorging en mentorskap. Die geleentheid vind plaas van 20 - 22 September 2010 te Deo Gloria te Barkley Wes.

30 VBO punte is ter sprake. Wanneer jy in ’n een tot een mentorskap verhouding sou staan na die kursus verdien jy ’n verdere 10 punte per jaar.

Datum
20 - 22 September 2010

Tyd
Ons begin Maandag 20 September 2010 om 11:00 en maak klaar op Woensdag 22 September 2010 met middagete.

Getal wat kursus kan bywoon
Daar is plek vir net 20 leraars.

Plek
Deo Gloria te Barkley Wes

Aanbieder
Dr Theo Swart

Koste
Geen - Leraars word gevra om saam te ry – brandstof van leraars sal gesubsidieer word

Saambring
Beddegoed en Bybel. Nie eetgerei

Inskrywing
Voor Maandag 6 September 2010.

Skakel asseblief vir Fernette by 053-8329581.

(Ds. C Jonck: taakspan mentorskap)

Terug na inhoud



F. MET MEEGEVOEL: DS. SAM BUTI
Ds Sam Buti (77), een van die vaders van die VGKSA, is by sy huis oorlede. Ds Buti het sy lewe aan sy gemeente in Alexandra en die gemeenskap van Alexandra gewy. Hy was ook een van die leiers wat die pad oopgemaak het vir die eenheidsproses wat gelei het tot die vorming van die VGKSA in 1994. Op ’n besondere en toegewyde manier het hy sy gemeente, kerk, die ekumeniese kerk, Alexandra en ons mooi land gedien. Sy heengaan is ’n groot verlies.

Graag dra ek hiermee die meegevoel van die Moderatuur van die NG Kerk aan sy familie en die VGKSA oor.

(Dr. Kobus Gerber: algemene sekretaris, NG Kerk)
Terug na inhoud



G. HULPVERLENING BY KRISISPUNTE IN DIE HUIDIGE STAKING

Gemeentes word dringend versoek om in oorlegpleging met naburige gemeentes, gemeentes van ons NG Kerkfamilie en gemeentes van ander kerkverbande te organiseer om by twee krisispunte wat die huidige staking skep, hulp te verleen:

1. By hospitale: vrywillige diens deur dokters en verpleërs, hulp met versorging en voeding, asook basiese skoonmaak.

2. By skole: hulp met basiese onderrigaktiwiteite, toesig, asook hulpverlening aan leerders wat van voedsel by skole afhanklik is.

Die NG Kerk het saam met ander kerke ‘n verantwoordelikheid en geleentheid om die versorgende liefde van die Here sigbaar in hierdie tye te toon.

Mag die Here elkeen van ons pogings seën ter wille van die mense van ons land: die mense wat die Here so lief het dat Hy sy Seun gegee het.

Baie dankie!

(Dr. Kobus Gerber: algemene sekretaris, NG Kerk)
Terug na inhoud



H. NG KERK-LEIERS VERKIES OP PRESIDIUM EN UITVOERENDE KOMITEE VAN SARK

Ons gelukwensing aan Kobus Gerber en Rinel Hugo wat by die Jaarvergadering van die Suid-Afrikaanse Raad van Kerke (SARK) onderskeidelik verkies is as een van die twee Vise-Presidente van die SARK en as lid van die UK van die SARK. Hierdie ekumeniese liggaam staar groot uitdagings in die gesig om in ons huidige tydsgewrig 'n openbare leiersrol te speel in ons SA-samelewing en ons is oortuig daarvan dat hulle ’n waardevolle bydrae sal kan lewer in die Christelike getuienis van ons breëre Geloofsgemeenskap. Wysheid en insig word julle toegebid.

Die volledige presidium van die SARK bestaan nou uit:

President: Biskop Jo Seoka (Anglikaanse Kerk)

Vise-presidente: Rev Joy Kronenberg (Morawiese Kerk) en dr Kobus Gerber (NG Kerk)

Hierdie presidium word bygestaan deur ’n UK van 8 lede, waarvan Rinel een is. Mnr. Eddie Makue is die Algemene Sekretaris (sy termyn verstryk volgende jaar).

Terug na inhoud



Vriendelike groete

Mossie Mostert

Besoek ons webblad
Staak asb. versending van Noord-Kaapland eNuus
/
Teken my asb. in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(

Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

